ՀԻՄՆԱՎՈՐՈՒՄ
Հայաստանի Հանրապետության կառավարության 2010 թվականի սեպտեմբերի 9-ի N 1182-Ն որոշման մեջ փոփոխություններ և լրացում կատարելու մասին ՀՀ կառավարության որոշման նախագծի ընդունման

[bookmark: _heading=h.tyjcwt][bookmark: _heading=h.f1ftkuuhlvt2][bookmark: _GoBack]ՀՀ ներքին գործերի նախարարության կազմավորմամբ և «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին», «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» օրենքների, «Ոստիկանության մասին» օրենքում լրացումներ և փոփոխություններ կատարելու մասին օրենքների փոփոխություններին համապատասխանեցնելու, ինչպես նաև ՀՀ վարչապետի 14․03․2023թ թիվ 270-Լ որոշման դրույթներին համապատասխանեցնելու նպատակով անհրաժեշտություն է առաջացել փոփոխություններ և լրացում կատարել Հայաստանի Հանրապետության կառավարության 2010 թվականի սեպտեմբերի 9-ի «Հափշտակված, կորած և (կամ) հայտնաբերված զենքի ու ռազմամթերքի հաշվառման, հաշվառումից հանելու կարգը սահմանելու մասին» N 1182-Ն որոշման (այսուհետ՝ Որոշում) մեջ։
Մասնավորապես առաջարկվում է Որոշման մեջ «կառավարության աշխատակազմը» բառերը փոխարինել «վարչապետի աշխատակազմը» բառերով, իսկ «Հայաստանի Հանրապետության կառավարությանն առընթեր ազգային անվտանգության ծառայությունը» և «Հայաստանի Հանրապետության հատուկ քննչական ծառայությունը» բառերը համապատասխանաբար փոխարինել «Ազգային անվտանգության ծառայությունը» և «Հայաստանի Հանրապետության հակակոռուպցիոն կոմիտեն» բառերով, «կառավարության աշխատակազմը,» բառերից հետո լրացնել «Հայաստանի Հանրապետության ներքին գործերի նախարարությունը,» բառերով, «ՀՀ արտակարգ իրավիճակների նախարարության» և «ՀՀ արտակարգ իրավիճակների նախարարություն» բառերը համապատասխանաբար փոխարինել «ՀՀ ներքին գործերի նախարարության» և «ՀՀ ներքին գործերի նախարարություն» բառերով։ Պայմանավորված Ներքին գործերի նախարարության կազմավորմաբ և Ոստիկանության բարեփոխումներից ելնելով առաջարկվում է «քրեական հետախուզության ծառայություն» և «Ոստիկանության  պարեկապահակետային ծառայություն» բառերը համապատասխանաբար փոխարինել «քրեական ոստիկանության գլխավոր վարչություն» և «ոստիկանության պարեկային ծառայություն» բառերով, իսկ «Ոստիկանության կազմակերպված հանցավորության դեմ պայքարի գլխավոր վարչություն» բառերը հանել։

2. Կարգավորման նպատակն ու բնույթը.
Նախագծի ընդունմամբ կապահովվի որոշման համապատասխանեցումը վերոնշյալ օրենքներին: Նախագծի ընդունմամբ կշտկվեն տեխնիկական անհամապատասխանությունները։

3. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից: 

4. Լրացուցիչ ֆինանսական միջոցների անհրաժեշտության և պետական բյուջեի եկամուտների և ծախսերի սպասվելիք փոփխությունների մասին
Որոշման նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ներքին գործերի նախարարության կողմից:

6. Ակնկալվող արդյունքը
Սույն որոշման ընդունման արդյունքում կկարգավորվի օրենսդրական համապատասխանությունը:

ՀՀ ներքին գործերի նախարարություն

